	

		

	

	

	

	

	





ՀԻՄՆԱՎՈՐՈՒՄ 
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՐԵԱԿԱՏԱՐՈՂԱԿԱՆ ՕՐԵՆՍԳՐՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ՕՐԵՆՔԻ ԸՆԴՈՒՆՄԱՆ 


1. Անհրաժեշտությունը

		Համաձայն «Փախստականների և ապաստանի մասին»  ՀՀ օրենքի 13-րդ հոդվածի` օտարերկյա քաղաքացիները և քաղաքացիություն չունեցող անձինք 	ՀՀ-ում իրենց ապաստանի խնդրանքը կարող են ներկայացնել միգրացիայի 	հարցերով լիազոր մարմնին, ոստիկանությանը և սահմանապահներին: 
	ՀՀ Ազգային ժողովի կողմից 2015 թվականի դեկտեմբերի 16-ին ընդունված «Փախստականների և ապաստանի մասին» Հայաստանի Հանրապետության 	օրենքում փոփոխություններ և լրացումներ կատարելու մասին» Հայաստանի 	Հանրապետության ՀՕ-193-Ն օրենքի 9-րդ հոդվածի համաձայն 	«Փախստականների և ապաստանի մասին» ՀՀ օրենքի 13-րդ հոդվածում 	կատարվել է լրացում, ըստ որի`  ազատազրկման վայրում գտնվող օտարերկրյա 	քաղաքացիներին և քաղաքացիություն չունեցող անձանց տրվել է ազատազրկման 	վայրի վարչակազմին Հայաստանի Հանրապետությունում ապաստանի խնդրանք 	ներկայացնելու իրավունք: 
   Անհրաժեշտ է այդ իրավունքն ամրագրել ՀՀ քրեակատարողական օրենսգրքի 12-րդ հոդվածում՝ որպես դատապարտյալի հիմնական 	իրավունքներից մեկը, որով անազատության մեջ գտնվող՝ միջազգային 	պաշտպանության կարիք ունեցող անձանց կտրվի երաշխիք` իրացնելու 	«Փախստականների կարգավիճակի 	վերաբերյալ» 1951 թվականի Ժնևյան կոնվենցիայով և «Փախստականների և 	ապաստանի մասին» ՀՀ օրենքով 	նախատեսված իրենց ապաստանի իրավունքը: 
		ՀՀ վարչապետի 2016 թվականի մարտի 31-ի N 242-Ն որոշմամբ 	հաստատված` ««Փախստականների և ապաստանի մասին» Հայաստանի 	Հանրապետության օրենքում լրացումներ և փոփոխություններ կատարելու 	մասին» ՀՀ օրենքի  կիրակրումն ապահովող միջոցառումների ցանկի 2-րդ կետով 	նախատեսված է «Հայաստանի Հանրապետության քրեակատարողական 	օրենսգրքում լրացում կատարելու մասին» ՀՀ օրենքի նախագծի ներկայացումը 	ՀՀ կառավարության աշխատակազմ (ժամկետ` 2016թ. հունիսի 2-րդ տասնօրյակ):
		Ելնելով վերոգրյալից՝ մշակվել է «Հայաստանի Հանրապետության քրեակատարողական օրենսգրքում լրացում կատարելու մասին» ՀՀ օրենքի 	նախագիծը:

2. Տվյալ բնագավառում իրականացվող քաղաքականությունը

		Միջազգային նորմերին համապատասխան երաշխավորել ազատազրկման վայրում գտնվող օտարերկրյա քաղաքացի հանդիսացող և քաղաքացիություն չունեցող դատապարտյալների՝ ազատազրկման վայրի վարչակազմին Հայաստանի Հանրապետությունում ապաստանի խնդրանք ներկայացնելու իրավունքը, որպեսզի ապաստանի խնդրանքը ազատազրկման վայրի վարչակազմի կողմից փոխանցվի միգրացիայի հարցերով լիազոր պետական մարմնին, և դրանով իսկ հնարավորություն ընձեռվի երաշխավերել այդ կատեգորիայի անձանց ՀՀ-ում ապաստանի իրավունքը:


3. Կարգավորման նպատակը և բնույթը

		ՀՀ քրեակատարողական օրենսգրքում լրացում կատարելու եղանակով ահմանել, որ ազատազրկման վայրում գտնվող օտարեկրյա քաղաքացի հանդիսացող և քաղաքացիություն չունեցող դատապարտյալներն ունեն ազատազրկման վայրի վարչակազմին Հայաստանի Հանրապետությունում ապաստանի խնդրանք ներկայացնելու իրավունք:

4. Նախագծի մշակման գործընթացում ներգրավված ինստիտուտները և անձիք

		Նախագիծը մշակվել է ՀՀ տարածքային կառավարման և զարգացման նախարարության միգրացիոն պետական ծառայության կողմից:


5. Ակնկալվող արդյունքը

	Նախագծի ընդունման դեպքում ՀՀ քրեակատարողական օրենսգրքում կամրագրվի ազատազրկման վայրի վարչակազմին Հայաստանի Հանրապետությունում ապաստանի խնդրանք ներկայացնելու օտարերկրյա քաղաքացի հանդիսացող և քաղաքացիություն չունեցող դատապարտյալների  իրավունքը, կապահովվի ««Փախստականների և ապաստանի մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության ՀՕ-193-Ն օրենքի 9-րդ հոդվածի կիրարկումը:
		




